
I.  Төп нигезнамәләр.


Бәйге интеллектуаль-иҗади уен формасында үтә. Ул укучыларның интеллектуаль акыл һәм иҗади потенциалын, сәләтен, уку материалын куллана белү дәрәҗәсен тикшерүгә юнәлдерелгән.


II. Бәйгене оештыру, үткәрү максаты һәм бурычлары.


Бәйгене оештыру, үткәрүнең максаты – 4-9 нчы сыйныф укучыларының акыл һәм иҗади сәләтләрен ачыклау.


Бу максат түбәндәге бурычларны чишүгә шарт булып тора:

1. “Сәләтле” уенын оештыру һәм үткәрү өчен уңайлы шартлар тудыру;

2. Катнашучы укучыларның яшь үзенчәлекләрен исәпкә алып, акыл һәм иҗади сәләтләрен билгеләү өчен тест биремнәрен үтәү (читтән торып).

3. Тест биремнәрен үтәү аша укучылар арасында уку дисциплиналарына математика, рус һәм татар теленә кызыксыну уяту (очно).

4. Финалга әзерләнү өчен тест нәтиҗәләре буенча укучылар белән әңгәмә уздыру.

5. Массакүләм мәгълүмат чаралары аша бәйге нәтиҗәләрен пропагандалау.

III. Катнашучылар контингенты


Бу интеллектуаль иҗади бәйгедә шәһәр һәм Татарстан Республикасының төрле мәктәпләрендәге татар телендә иркен сөйләшүче 4-9 нчы сыйныф укучылары катнаша.

IV. Бәйгене оештыру тәртибе һәм үткәрү урыны.

Читтән торып катнашу туры.


25 нче февральдән үзләренең сәләтләрен тикшерергә һәм биремнәр системасы белән танышырга теләүчеләр өчен http://belem.ru сайтында биремнәр урнаштырылачак. Укучылар үзләренең сәләтләрен тикшерә ала һәм биремнәр системасы белән таныша ала. Җавапларны 25 мартка кадәр лицей сайтына җибәрергә яки лицей бинасына китереп бирергә кирәк.
Уку йортында үткәрелә торган тур (очный)

Март аенда, язгы каникул вакытында Яр Чаллы шәһәре Гали Акыш исемендәге 84 нче лицей-интернат базасында үтә.

Бәйгедә катнашу өчен түбәндәге формада заявка (белдермә) бирергә кирәк.

Заявкалар түбәндәге адрес буенча кабул ителә: e-mail: licey84_chelny@mail.ru яки Яр Чаллы шәһәре, Мәскәү проспекты, 100 нче йорт 56/07, “Янгын сүндерүчеләр депосы”  тукталышы, Гали Акыш исемендәге 84 нче лицей-интернат. Заявкалар 4-9 сыйныф укучыларыннан яки аларның әти-әниләреннән кабул ителә. Заявка бирү вакыты 20 нче мартка кадәр.  

Уку йортында үткәрелә торган турда катнашучыларга галимнәр тарафыннан төзелгән психологик тест тәкъдим ителә. Тест рус телендә, авыллардан килүчеләр өчен шундый ук тестларның татарча варианты бирелә. Тестларны үтәү вакыты чикләнгән. Тестлар балаларның яшь үзенчәлекләрен исәпкә алып төзелгән. Психологик тестны эшләгәннән соң, катнашучылар түбәндәге предметлар буенча биремнәр үтиләр: математика, рус һәм татар телләре. Биремнәрне эшләү вакыты шулай ук чикләнгән.


Уку йортында үткәрелгән турның нәтиҗәләре турында мәгълүматны 5 көннән соң 8(8552)58-51-31 телефоны аша яки http://belem.ru сайтыннан алырга була. 


Җитәрлек күләмдә балл җыйган укучылар проектның финал өлешенә әзерләнү өчен әңгәмәгә чакырылалар. 


Бәйгенең финалы – катнашучының индивидуаль сәләтен ача торган интеллектуаль-иҗади уен. Финал Гали Акыш  исемендәге 84 нче лицей-интернатта уздырыла. Сайлап алу турын үткәннәр, финалда катнашу өчен, берничә төрле юнәлеш буенча бүленәләр: гуманитар, гамәли-математик, социаль-экономик һ.б. Ул укучының сәләтенә бәйләнгән. Финалны үткәрү вакыты – май ае. Орг.взнос – 50 сум.

V. Йомгак ясау.


Үтелгән турларның нәтиҗәләре буенча, һәр этаптагы балларның суммаларына карап, җиңеп чыгучылар билгеләнә. Бәйге нәтиҗәләре гуманитар, гамәли-математик, социаль-экономик юнәлешләр буенча ясала.

IV. Җиңүчеләрне бүләкләү.


Иҗади-интеллектуаль проектның иң яхшы презентацияләре http://belem.ru сайтында урнаштырыла һәм укучылар эшләре  җыентыгында бастырып чыгарыла. Бәйге нәтиҗәләре массакүләм чараларында яктыртыла.
VI. Оештыру комитеты.


Татарстан Республикасы Мәгариф һәм Фән Министрлыгының милли бүлеге, шәһәр Мәгариф идарәсе, Гали Акыш исемендәге 84 нче лицей-интернат директоры, методик эшләр буенча директор урынбасары, психолог, методик берләшмә җитәкчеләре.
